КОМИ РЕСПУБЛИКАСА ЮРАЛЫСЬЛӦН
ИНДӦД
“Коми Республикаса Юралысьлӧн Администрация йылысь”            Коми Республикаса Юралысьлӧн 2016 во вӧльгым тӧлысь 1 лунся      130 №-а Индӧдӧ вежсьӧмъяс пыртӧм йылысь 
Шуа:

1. Пыртны “Коми Республикаса Юралысьлӧн Администрация йылысь” Коми Республикаса Юралысьлӧн 2016 во вӧльгым тӧлысь 1 лунся 130 №-а Индӧдӧ вежсьӧмъяс содтӧд серти.  

2. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысь                                                           С. Гапликов                                     

Сыктывкар

2018 вося моз тӧлысь 3 лун

55 №

Коми Республикаса Юралысьлӧн 

2018 во моз тӧлысь 3 лунся 55 №-а Индӧд дорӧ 

СОДТӦД

“Коми Республикаса Юралысьлӧн Администрация йылысь”

Коми Республикаса Юралысьлӧн 2016 во вӧльгым тӧлысь 1 лунся

130 №-а Индӧдӧ пыртӧм
ВЕЖСЬӦМЪЯС
“Коми Республикаса Юралысьлӧн Администрация йылысь” Коми Республикаса Юралысьлӧн 2016 во вӧльгым тӧлысь 1 лунся 130 №-а Индӧдын: 

Коми Республикаса Юралысьлӧн Администрация йылысь положениеын, мый вынсьӧдӧма Инӧдӧн (1 №-а содтӧд):

1) 7 пунктын:

а) 16 пунктулын “сӧвмӧдӧм вылӧ условиеяс.” кывъяс вежны “сӧвмӧдӧм вылӧ условиеяс;” кывъясӧн;

б) содтыны татшӧм сюрӧса 17 пунктув:
“17) отсавны сӧвмӧдны лӧсялана вузасян рынокъясын конкуренция.”;

2) 8 пунктын:

а) содтыны татшӧм сюрӧса 111 пунктув:
“111) дасьтӧ Коми Республикаса Юралысьлы культура, дзоньвидзалун видзан, велӧдан, социальнӧя могмӧдан юкӧнын организацияясӧн, кодъяс меститчӧмаӧсь Коми Республика мутасын да кодъясӧс учредитысьӧн лоӧ Коми Республика, услугаяс сетан условиеяслысь ногтуйсӧ асшӧра донъялан бӧртасъяс да индӧм организацияяслысь уджсӧ бурмӧдӧм серти примитан мераяс йылысь быдвося быть колана публичнӧй отчётъяс вылӧ материалъяс;”;

б) 14 пунктув гижны тадзи:
“14) дасьтӧ да сетӧ Россия Федерацияса экономика сӧвмӧдан министерствоӧ:
а) уполномочитӧм Коми Республикаса олӧмӧ пӧртысь власьт органъясӧн, Коми Республикаын меставывса асвеськӧдлан органъясӧн Коми Республика мутасын дінмуса канму контроль (дӧзьӧр) збыльмӧдӧм йылысь своднӧй доклад;
б) Коми Республикаын уполномочитӧм меставывса асвеськӧдлан органъясӧн, Коми Республикаын меставывса асвеськӧдлан органъяс да Коми Республикаса олӧмӧ пӧртысь власьт органъяс костын уджмогъяс выль пӧв юклӧм йылысь Коми Республикаса оланпасъяс серти Коми Республикаын меставывса асвеськӧдлан органъяслысь уджмогъяссӧ збыльмӧдӧм вылӧ уполномочитӧм Коми Республикаса олӧмӧ пӧртысь власьт органъясӧн Коми Республика мутасын муниципальнӧй контроль збыльмӧдӧм йылысь своднӧй доклад;”.

